
版本信息

躬推為勸，義顯前經，力農見賞，事昭徃誥。斯乃國儲是資，民命攸屬，豐儉隆替，靡

不由之。夫入賦自古，輸藁惟舊，沃饒貴于十金，磽确至於三易，腴塉既異，盈縮不同，

詐偽日興，簿書歲改，稻田使者著自西京不實峻刑，聞諸東漢，老農懼於祗應俗吏因而

侮文，輟耒成羣，游手為伍，永言妨蠧，良可太息。今陽和在節，膏澤潤下，宜展春耨，

以望秋坻。其有新闢塍畎，進墾蒿莱，廣袤勿得度量，征、租悉皆停免，私業久廢，咸

許占作，公田荒縱，亦隨肆勤。儻良守教耕，淳民載酒，有兹督課，議以賞擢，外可為

格班下，稱朕意焉。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

